REPUBLIKA E SHQIPERISE

KESHILLI I EMERIMEVE NE DREJTESI

PROCESVERBAL'
(I pérmbledhur)
Tirané, mé 31.05.2019, ora 10.00
Drejton mbledhjen
Ardian Dvorani — Kryetar i Késhillit
Rendi i Dités:
1.Diskutimi i Metodologjisé pér Vlerésimin, Pikézimin dhe Renditjen e Kandidatéve pér
Gjykatén Kushtetuese
2. Shqyrtimi i rasti pér kandidat té térhequr nga kandidimi pér vendin vakant té
Inspektorit té Larté té Drejtésisé.
3. Shqyrtimi i rasteve pér gjetjet e deritanishme, né procedurén e verifikimit té disa prej
kandidatéve pér vendet vakante pér Gjykatén Kushtetuese.

4. Kérkesa dhe ankime administrative té kandidatéve né proceduré verifikimi.

Marrin pjesé :

1. Ardian Dvorani (kryetar)

2. Vitore Tusha (zévendés kryetare)
3. Fatri Islamaj (anétar)

4. Margarita Buhali (anétare)

5. Eriol Roshi (anétar)

6. Fatjona Memcaj (anétar)

7. Medi Bici (anétar zévendésues)

Merr pjesé, si vézhguese e pérhershme :
1. Erinda Ballanca, Avokate e Popullit,
2. Nejla Peka, pérfagésuese e autorizuar e Avokatit té Popullit.

! Pér shkak té parashikimit shprehimisht né ligjin nr.115/2016 (neni 226 pika 1 shkronja “d”, neni232 pika 2, neni 242 shkronja “c”) dhe
Rregullores sé Brendshme té Funksionimit t&¢ KED-sé (neni 17), referuar pengesés ligjore pér té béré publike géndrimet dhe diskutimet e plota té
veté anétaréve té KED, natyra pérmbledhése e procesverbalit, imponon gé edhe diskutimet e Avokatit t¢ Popullit dhe subjekteve té ftuara té
pasqyrohen né ményré té pérmbledhur. KED, disponon materialin e ploté audio dhe te zbardhur me shkrim t& ¢do mbledhje, sipas ligjit.



Marrin pjesé, si té ftuar, pérfagésues nga subjektet e treguar né nenin 233/2 té ligjit nr.
115/2016:

1. Bledar Dervishaj, pérfagésues i Presidentit t¢ Republikeés.

2. Mimoza Arbi, pérfagésuese e Kryetarit t¢ Kuvendit

Né pjesén e paré té mbledhjes, pér Pikén 1 té Rendit té Dités, marrin pjesé, si té ftuar, edhe
pérfagésues nga institucionet ndérkombétare, mbéshtetése té procesit té hartimit té akteve
nénligjore té KED:

1. Agnes Bernard, shefe e misionit EURALIUS

2. Julinda Begqiraj, eksperte e EURALIUS.

3. Maniela Sota, Ko¢o Bendo, pérkthyes pér EURALIUS

HAPET MBLEDHJA

Kryetari i Késhillit Ardian Dvorani, deklaron té hapur mbledhjen.

Verifikohet prania dhe pjesémarrja e anétaréve té Késhillit.

Kryetari i Késhillit Ardian Dvorani, informon se anétarja e Késhillit, zonja Arta Marku
sipas njoftimit, éshté e angazhuar né njé veprimtari zyrtare tjetér té réndésishme dhe nése
pérfundon né kohé do té paraqitet pér té marré pjesé né mbéedhjen e Késhillit.

Ardian Dvorani lexon ¢éshtjet e rendit té dités té njoftuar paraprakisht:
Diskutimi i Metodologjisé pér Vlerésimin, Pikézimin dhe Renditjen e Kandidatéve pér

Gjykatén Kushtetuese

Shqyrtimi i rasti pér kandidat té térhequr nga kandidimi pér vendin vakant té Inspektorit
té Larté té Drejtésisé.

Shqyrtimi i rasteve pér gjetjet e deritanishme, né procedurén e verifikimit té disa prej
kandidatéve pér vendet vakante pér Gjykatén Kushtetuese.

Kérkesa dhe ankime administrative té kandidatéve né proceduré verifikimi.

Ardian Dvorani informon Késhillin se ka edhe njé kérkesé pércjellé me email nga
Avokati i Popullit qé i kérkon Késhillit té konsiderojé edhe njéheré diskutimin mbi rregullat e
funksionit t¢ KED dhe akteve normative nénligjore té tij né kéndvéshtrimin e transparencés,
sipas nenit 233 té ligjit nr. 115/2015 lidhur me rolin dhe veprimtariné Avokatit té Popullit né
veprimtariné e Késhillit.

Késhilli vlerésoj té vijojé mbledhjen me dégjimin e kérkesés sé parashtruar paraprakisht

nga Avokati i Popullit.

Erinda Ballanca kérkon fjalén dhe parashtron se kérkesén e kam qofté lidhur me
vendimmarrjen e méparshme té Késhillit dhe géndrimin gé uné kam dhe gé nése do té vazhdohet
me té njéjtat rregulla do té kérkoj gé ky géndrimi im té shénohet né vendimet e KED ne lidhje

me paligjshmériné e dhomés sé késhillimit. Kjo éshté sot e tutje, por nuk dua gé té cenohet né njé
ményré ose né njé tjetér besimi i qytetaréve tek reforma né drejtési. Prandaj kérkoj edhe njé heré
vémendjen e Késhillit pér kété vendimmarrje. Sé dyti, né lidhje me kontrollin gé ne kemi pér sa i
pérket e veprimtarisé se Késhillit dhe se si realizohet ky kontroll. Nuk e di nése anétaret jané né
dijeni apo jo, por uné duhet té kérkoj veté dhe té interesohem se kur ishin datat e gjyqit té
kandidatéve me Késhillin dhe té shkoja veté né seancé. Ky lloj informacioni besoj sé duhet té
shkémbehet me persona té cilét pér té verifikuar procesin duhet té jené né seanca. Nuk éshté se ju
nuk na keni dhéné informacion nése uné e kérkoj, por besoj gé ky éshté informacion duhet té
ndahet me anétaret e Késhillit dhe duhet té ndahet edhe diskutimi i béré népér kéto mbledhje
sepse mund té na bjeré si boomerang nesér. Né fakt kur vajta né seancén e z. Kristaq Traja,
kuptova njé realitet tjetér. Ai pretendonte njé realitet tjetér nga ai gé ne dinim né vendimmarrje.
Ndoshta do té ishte miré qé kéto gjera té na referohen. Ai nuk pretendonte gé nuk e kishte
dorézuar p.sh. fare deklaratén si¢c mendonim ne sepse ka kérkuar kohé pér kété shkak. Ai thoté e
kam dorézuar deklaratén pér veten time por kam kérkuar kohe pér dy djemté. Pra ne nuk na ka
dalé kjo né asnjé moment té hetimit dhe sigurisht qé kéto gjéra duhet ti dijé secili prej nesh. Ajo
mund té jeté njé pretendim i pavérteté. Por dua té them se cili ishte pretendimi dhe géndrimi.
Mos ndoshta duhet té kemi né vémendje dhe né kuadér té informimit edhe zhvillimet e seancave
gjyqésore, si ecin dhe ku mund té jené problemet pér ta rregulluar punén e Késhillit né té
ardhmen. Sepse géndrimet e veté kandidatéve apo piképamjet e tyre dhe piképyetjet gé ato kané
do té duhet qé té paktén ti, dmth ky Késhill, ti marré né vémendje. Pastaj se si do té vendosen, si
do té ecin c¢éshtja procedurale éshté njé gjé tjetér. Dhe jo vetém kaq por né padi thoshte gé ju e
keni pranuar veté gé uné e kam dorézuar deklaratén dhe referonte njé piké té vendimit toné, i cili
nga njé gjyqgtar gé nuk ka gené pjese e sistemit, ngrinte piképyetje dhe uné do té doja gé kéto
gjéra ne ti diskutonim né njé moment pér té garantuar vendimmarrje transparente kétij Késhilli
né até mase qé éshté e mundur té garantohet né kuptim dhe né pérputhje me ligjin. Por nuk besoj
se Késhilli duhet té rrije i mbyllur né njé klauzolé dhe té mos kuptoje se ¢faré ndodh. Nuk e di
nése e keni keté informacion z. Kryetar, por dua té ndaj me ju. Mua nuk mé ka ardhur nga ana
juaj dhe pérfagésuesi i KED se cili ka gené géndrimi, cili ka gené pretendimi i palés dhe uné
gjeta me vend gé ta ndaj me juve dhe me anétaret e tjeré.

Ardian Dvorani informon se, né rradhé té paré padia éshté rrezuar. Ka shumé réndeési kjo
sepse éshté rrezuar pér gjitha kéto pretendime né dijeniné e time dhe e dyta vendimet tona i
referohen akteve zyrtare. Ndérsa ¢faré ka komunikuar zotéria me ILDKPI ne nuk e dimé. Ne
jemi né dijeni t& komunikimit zyrtar. Uné i shqyrtova pretendimet e tij té cilat ishin té

pamaterializuar né asnjé prové. Kjo éshté té paktén gé dukej nga procesi. Sigurisht mé vjen keq

gé njé kandidature si zoti Traja u ndalua, por kjo ska té béjé fare me Késhillin. Kjo ka té béjé me
njé proces tek i cili ai nuk arriti té pérmbushé njé kusht ligjor, né komunikimin formal ligjor e
procedural me njé institucion gé ligji e ka autorizuar ti verifikojé até kriter e gé éshté ILDKP. Té
paktén mua késhtu mé rezulton. Mos ti zmadhojmé gjérat sepse mua nuk mé rezulton késhtu.
Atéheré nése ju thoni kété gjé le té presim té zbardhet vendimi i gjykatés dhe cfaré thoté
vendimi. Tani ne e dimé gé né procese pretendohen shumé gjera por gé nuk géndrojné. Edhe
mua mu referua pa baza avokati pretendonte shumé gjeré té tjera. Do ta presim vendimin e
zbardhur.

Erinda Ballanca kérkon fjalén dhe parashtron se juve si kryetar besoj gé duhet ti
referoni gjithé Késhillit. Kjo éshté pjesé e veprimtarisé sé Késhillit ge uné kam té drejté té
mbikqyr sipas ligjit pavarésisht mbledhjeve. Mbledhja éshté gjé tjetér dhe kjo éshté gjé tjetér.
Nése ju mendoni se nuk duhet ta dijé asnjeri ¢faré ndodh népér gjyge pérvec jush e qé vetém tek
ju duhet té referohen késhilltarét e tjeré ne kemi bindje te ndryshme, lexim ndryshe té ligjit. Kjo
mund té na ¢ojé né konflikte né Gjykatén Administrative gé té marri secili kompetencén e vet.
Po uné kam té drejté ta them kété gjé. Argumenti gé thoté z Traja ka gené térésisht argumenti ge
ju keni bere veté né KPK pér marrédhénien me ILDKPKI. Uné nuk e kam fare problem. Uné
them nuk jemi informuar, ju nuk keni informuar pér vendimin. Né radhé té paré uné nuk jam
informuar pér rolin e té genit personalisht né pozicionin vézhgueses pastaj vendimmarrja
sigurisht ju takon ju. A duhet té kem informim apo jo kété gjé jam duke ndaré uné, nuk them né
asnjé rast gé kjo éshté vendimmarrje jo e drejté. Pér sa i pérket faktit nése e ka rrezuar apo jo
gjykata njé pretendim té caktuar, Ky éshté njé standard qé ne po béjmé njé reformé té téré né
drejtési se gjykatat shqgiptare nuk kané dhéné vendimet gé duheshin. Nuk e kam pér rastin
konkret. Né rastin konkret uné nuk mendoj gé kemi pasur ndonjé gabim, pro faktet duhen té
sgarohen. Pra ne duhet té kuptojmé, hetojmé pak mé thellé pér té sqaruar faktet qé t&€ mos na
dalin né boomerang. Ky fakt, ky pretendim é&shté ngritur prej tij dhe ju sigurisht besoj e dini nga
késhilltari i cili ka gené dhe ka pérfagésuar né gjyq KED-né. A duhet ta dijé e gjithé KED apo
duhet ta dini vetém ju, ky éshté njé problem tjetér.

Ardian Dvorani informon se uné nuk dua té hyj né detaje. Por e para njéheré gé ishte
procesi gjyqgésor pér z.Trajén jemi né dijeni té gjithé sdhe mbaj mend e kemi théné dhe né
mbledhjen e kaluar. Tani ju mendoni gé né mbledhjen e Késhillit do té miratohet se cfaré
géndrimesh dhe pretendimesh do té paragesim ne aty né gjyq? Ju nuk me lejuat fare té informoj.
Sepse edhe sot kemi njé proces tjetér. Ky ishte njé informacion gé do e thoja né fund.

Erinda Ballanca kérkon fjalén dhe parashtron se keni informuar pér padi por jo pér datén
e seancés. Né kuadér t& mbikéqyrjes sé veprimtarisé sé KED, né momentin gé ju eméroni njé

4



person pér ta pérfagésuar Késhillin né njé proces gjygésore, gjykoj uné éshté me vlere qé té
njoftoni, pérvec njoftimeve té mbledhjeve edhe aktivitetet e KED-sé. Veprimtaria nuk éshté
vetém mbledhje. Kété e thoté ligji gartésisht. Mund ta kishit dérguar me email duke théné kjo
éshté seanca secilit prej anétareve té KED-sé dhe secili prej anétareve t& KED mund té shkojé té
marri pjesé, mund dojé té dégjojé. Kur them té shkojmé té dégjojmé géndrimet e kandidateve
gshté mé miré pér té gjithé Késhillin dhe pér mua si vézhguese gé té adresojmé punén gé duhet
né kuadér té rritjes sé besimit té gqytetareve tek ky organ edhe tek drejtésia né pérgjithési. Sot né
9.30 ka gené seanca tjetér. Uné kam dérguar njé njéri atje pér té dégjuar seancén e z. Bendo. Por
éshté céshtja e shpérndarjes se informacionit. Nése realisht pretendimet e z. Traja, qé uné i mora
vesh vetém aty, ishin vérteté shumé té pakuptimta, jepej njé vizion krejt tjetér.

Ardian Dvorani informon se edhe uné mendoj gé ishin té pakuptimta pretendimet e tij.
Por ky éshté njé véshtrim dhe problemi i tij. Ai ka paragitur disa pretendime edhe ne kemi béré
disa prapésime. Té presim dhe té shohim vendimin e zbaridhur té gjykatés dhe do té shohim
cfaré ka pranuar gjykata.

Erinda Ballanca kérkon fjalén dhe parashtron se do parages kérkese prané Késhillit, né
ményré gé té kisha njé kopje, né kuadér té transparencés dhe té té drejtés gé uné kam né ligj, té
merrja njé kopje té té gjitha padive gé vijné né KED, duke gené se jam vézhguese edhe pér
veprimtaringé. Vetém me mbledhjet nuk pérmbyllet veprimtaria e vézhguesit

Bledar Dervishaj kérkon fjalén dhe parashtron se u njoha dhe me kérkesén e Avokatit té
Popullit dérguar me email tek té gjithé anétaret e Késhillit, e cila kérkon risjelljen né diskutim té
pjesémarrjes né té gjithe veprimtariné e késhillit t&¢ Avokatit t& Popullit, njé e drejte kjo e cila
éshté kufizuar ne dy akte, me vendimin nr. 4 dhe vendimin nr.5 té Késhillit. Si pérfagésues i
Presidentit té Republikés sé Shqipérsié e kam mbéshtetur gjithmoné kété kérkesé té Avokatit té
Popullit. E kam kérkuar edhe vete gé Késhilli duhet té hyjé thellé né diskutimin e késaj ¢éshtjeje
pér té ndryshuar géndrimin e tij krahasuar edhe me njé vendim té méparshém, té parin, té marré
nga Késhilli me prezencén e té gjithé anétareve té Késhillit, t¢ 7 anétaréve. Dhe kjo duhet té
kthehet né diskutim né tryezén kétij Késhilli, né kété mbledhje apo mbledhjen pasardhése. Sepse
po jemi tashmé nuk do té thosha né gjendje konfliktuale, por nga fjalét e Avokatit té Popullit
ekziston mundésia pér ngritjen e njé padie administrative kundrejt aktit dhe kjo nuk do ishte fare
e miré. Kam edhe njé céshtje tjetér parimore persa i takon Metodologjisé. Né fakt, uné
shqyrtova té gjitha mendimet e anétaréve, kam paré edhe pérmbajtjen e raportit t&¢ monitorimit te
Komisionit te Pavarur né Kuvend dhe né thelb éshté pak a shume i njéjti géndrim si i z.Roshi.
Kérkimi gé ka ky Komision Monitorimi mbi Metodologjiné lidhet me trajtimin e saj né raport
me aktin normativ qé jep klasifikimin gé ka béré veté Késhilli me vendimin nr.5. Duhet té

mbahet né vémendje ky raport i Komisionit té Monitorimit gjaté shqyrtimit té késaj
Metodologjie, mbi statusin e Metodologjisé.

Né pjesen e dyte té mbledhjes jané ndalimet nga kandidimi ku neve aty kemi njé géndrim
parimor. Né lidhje me momentin e lejimit dhe ndalimit, si edhe e kam kuptuar uné né dy
mbledhjet e tjera té méparshme, Késhilli duhet t¢ mbaj géndrim edhe mbi statusin apo gjendjen
procedurale té procesit té rivlerésimit kalimtar. Ka kandidatura gé vijné nga gjygésori apo qé
jané té pérfshiré né sistem. Mu desh té béja njé kéqyrje personalisht veté té gjithé akteve
nénligjore té institucioneve aktuale té ngritura té sistemit té drejtésisé, vendimeve té KLP pér
zgjedhjen dhe procedurat pér Prokurorin e Pérgjithshme, vendimin dhe rregulloret e KLP pér
pérzgjedhjen e prokuroréve té SPAK, vendimet e KLGJ-sé pér zgjedhjen e anétareve qé shkojné
né Gjykate té Larté né promovim apo te gjyqtareve té tjeré té gjykatés se posagme. Mé rezulton
njé géndrim i pandikuar né té téré organet. Ndérkohé qé KLP merr pér bazé dhe pérfshin né
kandidim vetém ata kandidaté qé jané pjesé gjyqésorit apo ato qé pérshihen ne procesin
rivlerésimit kalimtar vetém me vendim té formés sé preré. Kétu né Késhill kemi 2 anétaré té tij
gé kandidojné pér Prokuror i Pérgjithshém dhe qé i nénshtrohen atyre akteve. Ndérkohé gé
KLGJ ka njé tjetér standard. Pérdor pér gjykatén SPAK te njéjtin standard me prokuroringé, me
KLP-né. Pér raste té tjera i kérkon KPK té pér té kryer procedurat e rivlerésimit kalimtar me
pérparési dhe nése nuk shprehn brenda 3 muajve i kryejné veté procedurat e verifikimit té
kandidatéve. Pra kandidatét duhet patjetér té kené kaluar me vendim te formés se prere ndérsa
pér gjyqtarét e tjeré shkon me vendimin e KPK-sé. Ndérkohé gé Késhillit éshté né standardin
mé té ulét krahasuar me kéto dy insitucione. Prandaj e gjej me vend gé Késhilli duhet ta rikthejé
né diskutim kété céshtje pérpara se té futet né ndalime, duke aplikuar normén gé éshté e
parashikuar me akte nénligjore té tij. Pér té theksuar edhe njéheré géndrimin dhe pér té paré
pérfundimisht a konsiderohet kandidat i kualifikuar me vendim jo té formés se preré qé sipas
Kushtetutés gjyqtarét e shkarkuar pezullohen dhe paguhen 75 % apo me vendim té Kolegjit té
Posagém té Apelimit. Krahasuar me standardin pér Prokurorin e Pérgjithshém dhe kandidatét pér
SPAK , pér Gjykatén Kushtetuese nuk éshté se niveli i gjygtaréve kushtetues éshté mé i vogél.
Késhtu gé uné e shikoj shgetésuese kété céshtje, e sjell né vémendje té Késhillit pérpara se té
kalojmé né pjesén e dyté té késaj mbledhje ku diskutohen edhe dy kandidatura pér ndalim njé me
vendim té formés se preré dhe njé me vendim té shkallés sé paré. Jam institucion qé pérfagésoj
njé nga organet e emértesés, imagjinoni njé kandidat té pranuar e mé pas té shkarkuar.

Mbi pyetjen e Avokatit té Popullit lidhur me kohén se kur jané shpallur nga ana e
Kuvendit dhe Presidentit t¢ RSH vendet vakante pér gjyqtaré té Gjykatés Kushtetuese Bledar
Dervishaj shpjegohet se pér vakancat e Presidentit, kemi dy vakanca té shpallura njékohésisht né

7 shkurt 2018. E para ishte rasti i z. Sokol Berberi i cili kishte 6 muaj gé i kishte pérfunduar
mandati. E dyta ka ardhur pér shkak té doréheqgjes se z.Besnik Imeraj, e cila ishte konfirmuar me
vendim té Gjykatés Kushtetuese. Ndérsa vakanca e znj.Altina Xhoxhaj kur ka marré vendimi
formé te preré nga KPA digka 15 dite mé pas éshté shpallur vakanca. Kur ky pérfundoi, éshté
shpallur vakanca pér mandat té ploté.

Mimoza Arbi shpjegohet se né datén 12.02.2018 éshté béré shpallja pér rastin e
z.Vladimir Kristo gé ka dhéné doréheqgjen. Ndérsa né rastin e z. Fatos Lulo éshté béré shpallja né
datén 28.08.2018 pasi ishte rrézuar nga organet e rivlerésimit kalimtar né té dy shkallét. Né rastin
e z. Bashkim Dedja shpallja e vendit vakant nga Kuvendi éshté bere né momentin kur KPA
pranoi kérkesén e Komisionerit Publik, pra éshté bere pas vendimi té formés se preré.

Ardian Dvorani, né lidhje me kérkesén pér té ridiskutuar dhe eventualisht vendosur me té
gjithé pérbérjen e KED rregullat e vendosura me aktet nénligjore normative informon se pér
momentin nuk jané né mbledhje té shtaté anétaret né kushtget kur mungon znj. Arta Marku.
Prandaj sugjerohet té vijohet njéheré me céshtjet e parashikuara né rendin e dités. Pika e paré
éshté vijimi i dikutimit mbi Metodologjiné e vlerésimin, pikézimin dhe renditjen e kandidatéve
né Gjykatén Kushtetuese.

Késhilli vendosi té vijojé mbledhjen me diskutimin e pikés sé paré té rendit té dités pér
diskutimin mbi Metodologjiné pér Vlerésimin, Pikézimin dhe Renditjen e Kandidatéve pér
Gjykatén Kushtetuese, duke pasur parasysh diskutimet dhe dakordésité e arritura né mbledhjet e
méparshme, mendimet me shkrim gé kané paraqgitur njé pjesé e anétaréve dhe pjesémarrésve né
mbledhjet e Késhillit.

Anétarét e Késhillit diskutojné fillimisht mes tyre edhe njé here nése kjo Metodologji ka
ose jo natyrén e njé akti nénligjor normative e pérrrjedhojé té jeté anekt tjetér i vendimit
normative nr.5/2019 té KED apo ka natyrén e njé dokumenti shpjegues pér efket té transparéncés
dhe orientimit té kandidatéve né pritshmérité e tyre té vlerésimit me piké té kandidaturés. Né
pérfundim té shkémbimit t& mendimeve u dakordésua gé, ndonése synimi nuk éshté pér té béré
njé akt tjetér normativ por njé dokument pune shpjegues dhe orientues pér vetén anétarét e KED
dhe pér té gené transparent me té gjithé mbi ményrén se si KED do té procedojé me caktimin e
pikéve pér cdo kriter vlerésues e duke u kujdesur pér té¢ mos pércaktuar element gé tejkalojné
ligjin apo aktet norative té KED, njé géndrim pérfundimtar mund té mbahet kur té mbarojé
diskutimi dhe miratmi me vendim té KED té késaj Metodologjie.

Né vijim, mbi bazén e projektdokumentit dhe mendimeve me shkrim té shkémbyera
paraprakisht mes tyre, anétarét e Késhillit diskutojné lidhur me ményrén e pikézimit té kriterit

vlerésues té vjetésisé né profesion, e caktuar me akt normativ né maksimum 4 piké. Ndérmjet

varianteve té debatuara u arrit né pérfundimin gé vlerésimi me pike pér kété kriter té fillojé nga
minimumi i vjetérsisé né profesion i pércaktuar nga ligji, pra nga 15 vjet vjetérsi, i ndaré né 4
periudha, ku pér secilén shtohet 1 piké (15-19)(mbi 19 -23)(mbi 23-27) (mbi 27 vjet), duke pasur
parasysh kétu, ndérmjet té tjerave vlerén qgé shton objektivisht kohézgjatja e vjetérsisé né
profesion dhe nga an tjetér mospérjashtimin nga maksimumi i pikéve né vlerésim té kandidatéve
gé kané filluar ushtrimin e profesionit pas vitit 1990.

Erinda Ballanca kérkon fjalén dhe parashtron se kjo éshté njé nga ato pikat qé kemi
pasur goxha diskutim. Uné besoj se nuk mundet t€ mos japim asnjé piké njerézve té cilét kané
pasur 15 vjet né profesion. Vértet ai éshté kriter vlerésues dhe kriter kualifikues, por nuk
pércaktohet kérkund gé nuk vlerésohesh. Kéto 4 piké mund té jené té réndésishme. Eshté vérteté
shumé e véshtiré tani pér t¢ mbledhur shumé piké. Kandidatet gé ne po kérkojmé gati gati nuk
ekzistojné dmth lidhur me disa kritere gé jemi duke i b&ré. Dhe né kété kéndvéshtrim mendoj qé
nuk éshté e pérshtatshme té hegim edhe kéto pikét pér sa i pérket njerézve gé pas 20 viteve e
kané eksperiencén e mjaftueshme pér té ushtruar njé profesion, duke ua humbur edhe atyre
mundésiné e pikéve dhe duke ua dhéné atyre gé kané 30 vjet. Do té mendoja gé kéto 4 piké té
shpérndahen né njé afat prej 10 vitesh sepse realisht bén njé ndryshim té réndésishém Pér 10 vjet
njeriu hyn né Gjykatén e Larté dhe mbaron tek Gjykata e Larté dhe eksperience mé té madhe se
sa kjo nuk mund té kété marré né jeté, psh. Pér hir té sé vértetés ky do ishte sugjerimi im, pra gé
té paktén Késhilli né kété kriter do té duhet qé té vlerésonte eksperiencén profesionale, té
vlerésonte edhe juristét e tillé gé kur ke 15 je e afirmuar nuk je mé as jurist i ri.

Anétarét e Késhillit vijojné me diskutimet mes tyre lidhur me ményrén e pikézimit té
Kriterit vlerésues té historikut arsimor, i caktuar me akt normativ né maksimum 2 piké. Nga
diskutimi géndrimi i pérbashkét éshté gé orientimi té jeté vlerésim me 1 piké pér noté mesatare
mbi 8 dhe me 2 piké pér noté mesatare mbi 9. Né lidhje me kandidatét gé jané arsimuar jashté
vendit, né parim, pér pércaktimin e notés mesatare té pérputhshme me kété noté né Republikén e
Shqipérisé Késhilli do té orientohet qé té mbéshtetet né konvertimin individual té rezultateve té
arsimimit té kandidatit jashté vendit nga Ministria e Arsimit dhe metodikat gé ajo zbaton pér kété
géllim. Nuk vlerésohen té mjaftueshme argumentet e relatorit dhe disa prej anétaréve pér té
mundésuar pércaktimin e njé noté mesatare té ponderuar edhe deri né njé nivel té caktuar poshté
notés mesatare 8 nga veté Késhilli pér kandidatét qé jané arsimuar jashté vendit, vecanérisht
nisur nga shteti apo lloji i shkollés sé larté té ndjekur nga kandidatét.

Erinda Ballanca kérkon fjalén dhe parashtron se sa i pérket ¢éshtjes se notés po i
referohem nenit 7/a té Ligjit pér Gjykatén Kushtetuese mbi kriteret dhe kushtet e emérimit té
gjyqgtarit té Gjykatés Kushtetuese i cili pércakton katér kushte. Mé tej pércakton se kandidati

duhet té plotésojé edhe kéto kritere. Edhe pér kéto pércakton gé duhet ti plotésoje, por nuk thoté
gé ai vlerésohet pér kéto kritere. Dhe né fund vijné treguesit shkencore ku pérfshihen botime,
artikuj dhe ecuria gjaté arsimit me njé mesatare té notave jo me pak se 8. Pra nése nuk e ka 8 ose
té barasvlefshme me té nuk mund ta marrim né konsiderate sepse ligji thoté gé duhet ta plotésojé
kété kriter gé éshté kriter kualifikues. Ligji pércakton nése nuk e ka 8 ose té barazvlefshme me
té, nése arsimi i larté éshté pérfunduar jashté vendi ose vlerésimi pérfundimtar né Shkollén e
Magjistraturés. Lidhur me pércaktimin e barazvlefshme me té do té na duhet té€ kemi gjithmoné
njé mendim té njé specialisti t& ministrisé. Né gjykimin tim duhen vlerésuar edhe studentet gé
kané mbaruar studimet jashté me njé gasje pak mé pozitive sepse duam té thithim né sistem edhe
kété grup té rinjsh, né mos té rinjsh studiuesish sepse nuk mund té jené me té rinj me eksperiencé
15 vjet, té cilét kané kryer jashté vendit pér té pasur dhe njé rritje sigurisht té pérformancés. Por
duhet té pérjashtojmé kétu studimet e kryera jashté, dhe kété mund ta b&mé né Metodologji, té
cilat nuk njihen nga Ministria e Arsimit si studime té vlefshme pér tu konvaliduar. Kemi njé seré
vendesh né té cilat, p.sh. bonusi prej 10000 lekésh u jepet té gjithéve pér tituj shkencore por nuk
jepet nése nuk ke mbaruar né disa vende té caktuara. Pra duhet té b&jmé edhe kétu njé lloj Kkriteri
gé jané vendet e OECD-sgé, nuk e di se si éshté e pércaktuar né ligj. Prandaj edhe nése do ti
pérmbaheshim pak a shumé té njéjtit kriter pér sa i pérket faktit se ku do konsiderohen fakultetet
e kryera pér té marré kéto piké mé tepér, nése béjmé njé kriter besoj se do té ishte mé e sakté.
Por jam dakord té kété njé lloj diferencimi.

Mimoza Arbi kérkon fjalén dhe parashtron se né lidhje me kandidatét qé kané kryer
studimet jashté vendit detyrimisht né dokumentet e paraqitur prané KED duhet té kéné sjellé
diplomén e konvertuar. Aty duhet té jeté edhe konvertimi i notave, mbi bazén e té cilit referenca
do té jeté tek nota mesatare 8. Pra, si¢ éshté pér até qé kané mbaruar studimet e larta apo master
né universitetet shqiptare apo private. Pérderisa éshté béré ky konvertim do ti referohemi nenit 7
té Ligjit pér Organizimin dhe Funksionimin e Gjykatés Kushtetuese gé pércakton si kriter bazé
mesataren 8. Mbi kété fillon edhe pikézimi pér notén 8-9 me 1 piké dhe mbi 9 né notén
maksimale1l0 me 2 piké. Megjithaté, pér t¢ marre KED njé informacion mé té ploté mund ti
dérgojé njé shkresé e njésisé pérkatése té Ministrisé sé Arsimit. Ata i kané té pércaktuara edhe
nivelet e universiteteve, si p.sh ato gé jané tepér cilésore si¢ mund té jeté Harvard-i. Nuk mund té
barazohet njé note mesatare 7 tek Harvardi me njé note 9 né Universitetin e Tiranés. Ajo gé nuk
duhet shkelur éshté ajo qé éshté pércaktuar né ligj, pikérisht tavani i notés.

Anétarét e Késhillit, lidhur me ményrén e pikézimit té kriterit vlerésues té historikut
arsimor, diskutojné edhe nése vlerésimi i notés mesatare té arritur né Shkollén e Magjistraturés

duhet té pérfshihet né kété kriter apo né grupkriteret vijuese mbi Kualifikimet Pasuniversitare,

titujt dhe gradat shkencore. Pas diskutimit u vlerésua gé pér kété moment ,sikurse edhe pér
problematikat e debatuara mbi kriterin e notés mesatare té konvertuar pér arsimim jashté vendit,
té mbahet géndrim pérfundimtar pas konsultimeve me eksperté té fushés nga Ministria e Arsimit.

Anétarét e Késhillit vijojné me diskutimet mes tyre lidhur me orientimet dhe shpjegimet
pér grupkritret vlerésuese té pérfshira n€ “Kualifikime Pasuniversitare”, e caktuar me akt
normativ né maksimum 8 piké. Anétarét diskutojné pér ményrén e shpjegimit dhe pikézimit té
pérfundimit té Shkollés sé Magjistraturés nisur nga pércaktimet ligjore dhe konkludojné né parim
se mund té jemi pérpara njé specializimi afatgjaté, pjesé e programeve té ciklit té treté té
studimeve pasuniversitare, duke pasur parasysh gé dispozitat kalimtare té ligjit pér Arsimin e
Larté e pércaktojné kété né ményré té shprehur. Gjithashtu pérfundimi i késaj Shkolle té mos
vlerésohet né piké mé shumé se sa fitimi i njé grade shkencore sipas ligjit. Né lidhje me
shpérndarjen e pikéve brenda totalit maksimal prej 8 pikésh pér grupkriteret “Kualifikimet
Pasuniversitare” né raportin 5-3 ose 6-2 ndérmjet kualifikimeve pasuniversitare dhe trainimeve
té tjera. Gjithashtu, anétarét ddakordésohet pér té pasur njé diferencé né pikézim ndérmjet tituje
akademiké dhe gradave shkencore té fituara brenda apo jashté vendit.

Késhilli ndérpret diskutimet pér njé pushim té shkurtér.
PJESA E DYTE E MBLEDHJES

Mbledhja e Késhillit, pas pushimit, vijon me diskutimet mbi grupkriteret “Kualifikime
Pasuniversitare” pér ményrén e shpérndarjes dhe té shpjegimit té pikéve konkrete gé caktohen
pér titujt akademiké dhe gradat shkencore, si edhe pér rastet dhe ményrén e vlerésimit né pikeé té
trainimeve té tjera té kryera nga kandidatét duke ménjanuar mbivendosjen me pjesémarrjen né
veprimtari té tilla qé lidhen me veté procedurat dhe detyrimet pérkatése té kandidatit né kuadér té
plotésimit té kushteve pér té fituar gradén shkencore po titullin akademik.

Nejla Peka pérfagésuese e Avokatit té Popullit, kérkon fjalén dhe parashtron se sjell né
vémendjen tuaj gé nése flasim pér Metodologji vlerésimi dhe nése flasim lidhur me dallimin
ndérmjet njé trajnimi pasuniversitar ose kualifikimi, jo 2 javé por edhe 2 javé e mé lart, dhe
doktoraturés, duhet té jemi pak té kujdesshém. Duke iu referuar Ligjit pér Arsimin e Larté, ky
ligj ka pércaktuar né njé dispozité té posacme, neni 82, se sa kohé i duhet njé kandidati gé ndjek
ciklin e 3-té té studimeve té doktoraturés pér té pérfunduar njé studim doktorate. Eshté
minimalisht 3 vjet dhe maksimalisht 5 vjet. Pérpos késaj, ka pércaktuar edhe té gjitha detyrimet
ligjore gé shlyen kandidati pér doktorant. Ka dhénie leksionesh, publikimet shkencore, pra nuk
mund té barazohet né fakt njé trajnim qofté ky edhe 6 mujor apo 1 vit, mé njé shkollé

doktorature, éshté shkollé. Dhe pérpos éshté edhe puné e pavaruar, kérkimore shkencore, e cila

rregullohet né ligjin pér kérkimet shkencore. Ndérmjet njé kualifikimi pas universitar dhe
doktoratés mos té keté shenjé barazie. Mund té keté raste gé kané mbaruar, kané marré gradén
doktor dhe kané vijuar punén kérkimore shkencore edhe né bazé té ligjit pér arsimin e larté, gé
béné njé trajnim maksimumi deri né 1 vit.Né lidhje me diskutimin pér vlerésimin e Shkollés sé
Magjistraturés ligji parashikon se kané té drejté té aplikojné pér né Gjykaté Kushtetuese, individ
brenda sistemit qé nénkupton né kété rast té genit magjistraté, si edhe nga jashté sistemit. Té
mbajmé parasysh parimin e mosdiskriminimit. Ligji pércakton gé té genit magjistraté nuk éshté
cilési e posagme, por éshté shkollé dhe pér kété ti vlerésohesh pér té hyré né garé, pra jo si cilési
kualifikuese gé e spikat njérin kandidat nga tjetri.

Anétarét e Késhillit vijojné té diskutojné pér shpjegimin orientues dhe ményrén e
caktimit t€ pikéve pér kriterin vlerésues “Trainime € tjera”, pér té cilat Késhilli gjykon se mund
té caktohen né maksimum 2 ose 3 piké. Né kété proces Késhilli do té orientohet nga kohézgjatja
e trainimit, paraqgitja e certifikatave vlerésuese pér njohurité e fituara, tematikén e trainimit apo
vendin dhe institucionin ku jané kryer trainimet.

Né pérfundim té diskutimeve té késaj mbledhjeje anétarét e Késhillit vlerésuan gé deri né
mbledhjen e ardshme té realizohen takime dhe késhillime me eksperté t& Ministrisé sé Arsimit
pér té gartésuar problematikat gé rezultuan né lidhje me konvertimin e notés mesatare, njohjen e
diplomave dhe gradave shkencore té fituara jashté vendit, vlerén dhe natyrén e gradave
shkencore, titujve akademiké, specializimeve afatgjata, pérfshiré pérfundimin e Shkollés sé
Magjistraturés.

Kryetari i Késhillit Ardian Dvorani, pasi merr mendimin e anétaréve, duke njoftuar se né
mbledhjen e ardhshme gé do té zhvillohet né varési té konsultimeve me Ministriné e Arsimit me
diskutimin mbi Metodologjiné dhe shqyrtimin e ¢éshtjeve té tjera gé nuk ishte e mundur té
trajtoheshin né mbledhjen e sotme, deklaron mbylljen e mbledhjes.

